
Salmo 1

1Se cavii sa' sii noco' se-nana
nij sii ne noco' man Diose ma'.
Ne se cavii sa' sii chéé,
ga nij sii 'yaj cacun' ma'.
Ne se cavii sa' sii uun tuvi'
ga nij sif a'nga' nacoo
ni'yaj man Diose a ma'.

2Tzaj ne cavii sa' sii uun ra
ni'yaj nana me ra Diose cung ni',
ne nuvii nigan' xcaj so' cuenta
che'é nana yo' a.



3Daj se vaa 'o chruun achrij nii

tu'va chrada vaa so' a.

Di6 avii chruj ro!,
avii sa' chruj raa chruun yo',

ne ne uchrii coj
raa chruun yo' ma'.

Sii vaa danj ro',
me ma'an suun 'yaj suun so'
cavii sa' ei.

4Ino uxrd vaa nij sii chi'ii a.
Daj se vaa squij xrda 'nad trigéd
giiéj 'yaj nana vaa nij so' a.

5 Che'é dan se cavii sa' nij sii chi'ii
gliii ca'ne' Diose cacun'
che'é nij yuviij,
ne se ca'vej Diose cunuu chre' nij so'
ga nij sii nica niman ma'.

6 Dan me se tumé sii 'njj ra'a man nf'
se-chrej nij sii nica niman,
tzaj ne ca'anj ni'ya
se-chrej nij sii chi'ii adon,;.

Salmo 23

1Daj se 'yaj sii ve'é tumé
daan matzinj ro',
veé danj 'yaa so'
tumé so' man 'unj, Sefor.
A '6 rasuun se cachiin manj ma'.

2N4a4 'unj rihaan coj chrin' maree ndo'o
'yaa so',
ne nicaj so' manj 'anj so'
rej nuu na vaa dinj a.
Nuu cujj rd nimanj 'yaé so' a.

3Racuij so' manj nocé' 'unj chrej sa'
che'é se me ra so'
cavii sa' se-chuvii ma'an so' a.

4Ta' se chéé 'unj
raxnéé araan se-cachun' se avi',
tzaj ne se guun chu'vi''unj
quiran' 'unj sayuun
che'é se chéé so' ga 'unj a.
Nuu dinj nimén 'unj
'yaj chruun nicaj so' a.

5'Yaj chuvii so' se cha 'unj
gaa chéé 'unj sca'ntj
nij sii taj ri'yunj manj a.
Aréj cochré6 so' ni'yaj so' manj a.
Ve'é araa se-taza 'unj 'yaa so' a.

6Ya uxrd quiran' 'unj se lyj do',
se 'ee ra do',
nu' giiii vaa i'na' 'unj
rihaan chumii nihanj,
gaa ne cayaan 'unj
tucud sii 'njj ra'a man ni'
nu' cavii nu' ca'anj adonj.

Salmo 51

1Gaa 'ee ra so' manj, Diose,
che'é se yo'o 'ee ra so' man nij a.
Che'é se sii 'ee ndo'o ra mé so',
ne tinaruvii so'
nu' se-cacun' 'unj a.

2Na'nu' so' nu' cacun' tumé 'unj,
ne tinaruvii so' nu' se chi'ii
nuu niman 'unj a.

3Ne'én 'unj se vaa
tumé ndo'o 'unj cacun' a.
Yo'o nané ra 'unj
che'é se-cacun' 'unj a.

4 Qui'yaéa 'unj cacun' rihaan so',
rihaan oruun ma'an so' a.
Qui'yaa 'unj rasuun chi'ii vaa
ni'yaj so' a.
Che'é dan ya a'mii so' gaa taj so' se vaa
tumé 'unj cacun' adon,;.

5 Asij giiii ca'ngaa 'unj,
ne sii chi'ii mé 'unj a.
Asij giiii quinari' nii 'unj manj,
ne sii tumé cacun' mej a.

6 Suun a'né' so' me se
ca'mii nj nana ya a.
Caraé so' nana cuu niman 'unj a.

7Nicaj so' coj hisopo na'nu' so' nimanj,
ne naruvii nimanj a.
Na'nu' so' nimanj,
ne catzii doj gaa 'unj
rihaan yu've' a.

8 Ne ta' se quiran' 'unj sayuun,
tzaj ne yo'6 yutn
guun niha' rd 'unj qui'yaa so' a.

9Se ni'yaj so' doj se-cacun' 'unj ma'.
Tinaruvii so' man yo' rihaan so' a.

10 Naqui'yaj sa' so' nimanj, Diose,
ne yo'o canoco' nimanj man so'
qui'yaa so' a.

11 Se quiri'ij so' manj rihaan so',
ne se ca'néj so' Espiritu Santo
manj ma'.

12 Gaa niha' utin raj, qui'yaa so',
che'é se tinanii so' manj
rihaan sayuun a.

Ne racuij so' manj
ve'é canocQ' nimanj man so' 4.

13Dan gaa ne tucu'y6én 'unj se-tucuanj so'
rihaan nij sii ne noco'
se-tucuanj so' a.
Ne nij sii tumé cacun' ro',
canicaj niman nij so'
rihaan so' adon,;.

14 Tinaruvii so' cacun' cavi' yuvii nimanj,
ne cataj 'unj se vaa
sii nica ndo'o niman mé so' a.

15 Naxra' tu'va 'unj qui'yaa so',
ne cataj 'unj se vaa
sa' ndo'o 'yaa so' a.

16 Nuveé inanj xcuu
me se achiin man so' ma'.
Sese xcuu me se achiin,
ne ya ticavi' 'unj xcuu a.
Tzaj ne ne niha' ra so' ni'yaj so'
xXcuu acaa rihaan mesa altar ma'.

17 Se achiin mén sg' me se naqui'yaj
nica''unj
niman 'unj, Diose.
Se nachri' so' ni'yaj so'

10

sii nica' niman do',
sii nano6 ra do' ma'.

18 Diose, guun 'ee ra so' ni'yaj so' Sion,
ne racuij so' man chuman' yo' a.
Naqui'yaj xraan so' chraan
nu' anicaj chuman' Jerusalén a.

19 Ndaa sij, gaa ne gaa niha' r4 niméan so'
quene'én sQ' se vaa
ve'é rqué nij sii nuu sa' niman
xcuu rihaan so' a.
Ne ve'é cacaa xcuu rihaan so' a.
Ndaa sij, gaa ne ve'é ticavi' nii scgj
rihaan mes4 altar a.

11

Salmo 91

1Sii yanj rej ardan ra'a Diose
sii xta' ndo'o ro',
ve'é naraan ra so'
rihaan se-cachun' Diose
sii nucuaj ndo'o a.

2 Cataj rihaan Diose:
“So' me rej xraan at(jj yuve 'unj a.
Ta'anj, sii nucuaj raj, mé so' a.”

3 Tinanii so' méan so'
rihaan ra'nga' uchruj sii chree,
ne rihaan chi'ii yuvaa ndo'o a.

4 Daj se vaa chuchee tumé ta'nii,
danj 'yaj Diose,
cardan ra'a Diose xraa so',
ne ve'é tumé so' man so' a.
Sii nucugj ra ni' me Diose,
ne daj se vaa escudé arddn rucuaa tanuu
vaa Diose ga ni' a.

13

5Se cuchu'vi' so' se chi'ii 'na’' rej nii,
ne se cuchu'vi' so' se riha'
siif yuvaa méan so' rej ranga' ma'.

6 Se cuchu'vi' so'
chi'ii yuvaa 'na' rej rmj',
ne se cuchu'vi' so'
chi'ii an6é man yuvii rej caxuj ma'.

7Ta' se cavi' 'o mij yuvii rej chi'nyj so',
ne ndaa chi' mij cavi' rej nuva' so',
tzaj ne taj se quiran' so' ma'.

8 Maan se quene'en rihaan so' se vaa
quiran' nij sii chi'ii sayuun a.

9Yanj rcua'aan so' ga sii xta' ndo'o,
sii nucugj ra ni' a.

10 Che'é dan taj sayuun quiran' so' ma'.
Ne taj se chi'ii ca'na' tucua so' ma'.

14

11 Me chrej ma'an ca'anj so',
ne ca'ne' so' suun
rihaan nij se-mozo so'
tumé nij so' man so' nanj adonj.

12Naxcaj ra'a nij so' man so'
se gaa nanj cang tac66 so' yahij a.

13 Curu'maan che'é so' chuvaa do!,
xcuaa yuvaa do',
yo'6 xcuu yuvaa do' a.

14 Diose taj:
“Che'é se me ra so' ni'yaj so' manj,
ne tinanii 'unj man so' rihaan sayuun
a.
'0 rej xraan cune' 'unj man so'
che'é se ne'en so' se-chuvii 'unj a.

15

15 Cataj so' rihaan 'unj,
ne racuij 'unj man so' a.
Gaa ran' so' sayuun,
ne cayaan 'unj ga so' a.
Ne tinanii 'unj man so',
ne cavii sa' so' qui'y4j a.

16 Ne cayaan so' que'ee ndo'o yo'
rihaan chumii nihanj,
ne cavii sa' ndo'o so' qui'y4j”,
taj Diose adon;.

16

Salmo 95

1Ca'na' soj cataj ni' se vaa
sa' uxra vaa sii 'njj ra'a man ni' a.
Gaa niha' ra ni' cachraa ni'
rihaan Diose sii araan xraa ni' a.

2 Cataj ni' guun ni'yaj ni'
catuu ni' rihaan so',
ne gaa niha' rd ni' cachraa ni' chra'
taj se vaa sa' qui'yaj so' a.

3Danj qui'yaj ni'
che'é se Diose sii nucuaj ndo'o
me sii 'njj ra'a man ni' a.
Sii rii ta'nga' rihaan daj a' ya'anj
me so' a.

4 Uun chij so' rihaan nu' cachra'
chumii, ndaa yu'uj cunuu doj rque
yuvej do', ndaa quij xcaan do' a.

17

5Uun chij so' rihaan na ya'anj
ese ma'an so' qui'yaj man yo' a.
Ne uun chij so' rihaan y0'66 utin ese

ma'an so' qui'yaj man yo' a.

6 Ca'na' soj caraa guee ni' a.
Canicun' ryj ni' rihaan Diose,
sii qui'yaj man ni' a.

7 Che'é se Ta'anj ni' me so',
ne ni' me se-chuman' so' a.
Ne so' me sii tumé man ni' a.
Cuan!, sese uno soj snana so',

8 ne se cardan soj
niman soj rihaan Diose ma'.
Se qui'yaj soj
se vaa qui'yaj xii ni' gaa naa
rej cu'naj Meriba do',
rej nacoo ndo'o cu'naj Masa do' ma'.
'0 se tucuda ndo'o nij so' rihaan Diose
rej yo' a.

19

9 Diose taj:
“Njj xii soj, aj quene'en nij so'
rasuun nocoo qui'ydj,
tzaj ne ne cuchuman r4 nij so'
ni'yaj nij so' manj ma'.

10Vij chihaa ya yo'
ca'maan ra 'unj ni'yaj 'unj
man nij sii man gaa naa a.
Cataj 'unj:
Sii ca'anj ni'ya me nij so',
ne ne noco' nij so'
se-chrej 'unj ma'.

11 Che'é dan ca'maan ra 'unj,
ne ca'mii ya 'un;:
Daj chihaa mij se catdj nij so'
rej qui'yaa 'unj
naraan ra niman nij so' a ma'”,
taj Diose a.

20

Salmo 100

1Gaa niha' ra soj cachraa soj
rihaan sii 'nij ra'a man ni',
taran' soj,
sij man nu' cachra' chumii a.

2Gaa niha' ra taran' soj
caraa guee soj
rihaan sii 'nij ra'a man ni' a.
Cachraa soj chra'
catuu soj rihaan so' a.

3 Xcaj soj cuenta se vaa ma'an Diose
me sii 'nij ra'a man ni' a.
So' ro', me sii qui'yaj man ni',
ne siif nuu rihaan so' me ni' adonj.
Yuvii noco' man so' me ni',
ne daan so' matzinj
cha coj rihaan t0'66 so'
me ni' ulin a.

21

4 Guun ni'yaj ni', cataj nf'
rihaan Diose,
ne, sa' uxra qui'yaa so', cataj ni'
catuu ni' tucua so' a.

5Danj qui'yaj ni'
che'é se sa' uxra vaa
sii 'nij ra'a man ni' a.
Daj chihaa mij se ca'ne' ra so'
ga suun 'ee ra ni'yaj man ni' ma'.
Ne yo'o racuij so' man ni'
nu' cavii nu' ca'anj adonj.

23

Salmo 117

1Cataj ni', sij man cunudanj chuman',
sii sa' uxra me sii 'njj ra'a man ni',

2che'é se yo'o 'ee ndo'o ra so' man ni',
ne racuij so' man ni'
nu' cavii nu' ca'anj a.

Aleluya.

24

